
Pou Piblikasyon Imedyat: 18 desanm 2012 

GOUVÈNÈ CUOMO ANONSE PWOLONGASYON POU PWOGRAM ASISTANS POU IJANS ‘STEP’ 

 

Dat Limit pou Pwogram Abri ak Enèji Debaz Pwovizwa Pwolonje jiska 31 desanm 2012 

 

Jodi a, Gouvènè Andrew M. Cuomo te anonse dat limit pou aplike pou pwogram Abri ak Enèji Debaz 

Pwovizwa (STEP) pwolonje jiska 31 desanm 2012 pou Vil New York ak pou konte Suffolk ak Nassau. 

Pwogram STEP bay asistans pou ijans avèk reparasyon pwovizwa kouran elektrik, chofaj ak dlo cho pou 

kay ki kapab sèvi kòm abri pou pwopriyetè kay yo pandan travay reparasyon pèmanan an ap kontinye. 

 

Gouvènè Cuomo di konsa, “Pwogram STEP la pou pèmèt fanmi yo rete lakay yo pandan reparasyon pou 

ijans ak reparasyon kouran elektrik ak fèt. Pandan Nouyòkè yo ap kontinye retounen nan aktivite yo 

apre domaj Ouragan Sandy te lakòz, pwolongasyon pou pwogram sa a ap pèmèt plis fanmi jwenn 

asistans pou ijans yo bezwen pou yo kapab rebati ak toujou gen kote pou rele lakay yo.”  

 

Kounye a, dat limit lan pwolonje pou jwenn fòm Dwa Antre (ROE) pou pwogram nan, ki ofri chwa sa yo: 

 

• Reparasyon Kontè Elektrik nan Kay - Pou moun ki gen kay yo ki sèvi pou abri anplas, epi sèlman ki 

bezwen reparasyon nan kontè elektrik pou kouran yo repare. Sa ka gen ladan reparasyon nan chofaj 

tanperati, sèvis kab oswa koneksyon kontè.  

• Mezi Debaz pou Abri – Pou moun ki gen kay yo ki kapab itilize pou abri anplas, STEP ap bay kouran, 

chofaj ak dlo cho pou yon ti tan pou satisfè bezwen sipò lavi debaz pandan reparasyon pèmanan yo ap fèt.  

 

• Reparasyon Deyò Pwovizwa Rapid – Reparasyon sa yo nesesè ak enpòtan pou pwoteje kay ki domaje nan 

ouragan an kont lòt domaj ki ka reprezante yon menas imedyat pou lavi ak pwopriyete, epi, kote li 

apwopriye, pou fasilite abri anplas annatandan reparasyon ki pi pèmanan yo. Sa ka gen ladan sekirite nan 

fenèt kraze, kouvri miray deyò ak twati ki domaje, epi mete patch ak sekirite nan pòt deyò ki domaje yo.  

 

Sitwayen Konte Suffolk ki vle patisipe nan Pwogram STEP ta dwe rele 2-1-1 pou pran yon randevou  

pou yon evalyasyon kay yo. Sitwayen k ap chèche asistans nan Pwogram STEP Konte Nassau ta dwe rele 

1-888-684-4267.  Sitwayen ki nan senk (5) minisipalite Vil New York kapab rele 3-1-1 pou jwenn 

enfòmasyon sou pwogram nan. Depi evalyasyon an fèt, y ap detèmine enpòtans travay la, epi y ap fè 

patisipan pwogram nan konnen. Manadjè pwogram nan ap pwograme yon antreprenè pou fè travay ki 

nesesè nan kay kote moun abite. Travay la obligatwa pou fèt anvan swasant (60) jou ki vini apre 

evalyasyon kay la. 

